
Zuwa ga malamai da iyaye:
Kafin a fara amfani da wannan tsarin  koyon karatu, dole sai 

ɗalibi ya: •    San amon sautukan haruffan Hausa; •    Iya gane 
kalmomin da aka saba da su.

Akwai wani yaro mai suna Baƙo.
Baƙo ba ya da tausayi.
Yana son wasan banza.



Wata rana Baƙo ya ga wani makaho.
Makaho ya ɓata hanyar gida.

Makaho ya roƙi Baƙo ya taimake shi.



Baƙo ya kama sandar makaho.
Ya kai makaho cikin daji.

Baƙo ya gudu ya bar makaho.



Ashe baban Baƙo ya gan shi.



Baban Baƙo ya kai makaho gida.



Baba ya dawo gida.
Ya kira Baƙo.

Ya ce su tafi yawo a daji.



Baƙo da Baba sun shiga daji.
Baba ya ce su yi wasan ɓoye-ɓoye



Baba ya ce Baƙo ya rufe idanunsa.
Baba ya hau bishiya ya ɓ oye.



Baƙo ya buɗe idanunsa.
Baƙo ya fara neman Baba.



Baƙo ya yi sama da ƙasa.
Bai ga Babansa ba.
Baƙo ya fara kuka.

Ya ɓata hanyar gida.



Baba ya sauko daga bishiya.
Baba da Baƙo sun koma gida.
Baƙo ya daina wasan banza.




